                              Hüceyrənin ehtiyyat qida maddələri 
Hüceyrənin həyat fəaliyyəti prosesində müxtəlif maddələr sintez olunur ki onlar yığımlar adlanır və ehtiyat qida maddələri  və maddələr mübadiləsinin son məhsulları  olmaqla 2 qrupa bölünürlər.
Ehtiyyat qida maddələri maddələr mübadiləsindən müvəqqəti kənarlaşmış maddələrdir.Onlar enerji materialı kimi sərf olunurlar.Onlar vakoullarda və sitoplazmada toplanır.Vakoullarda onlar məhlul şəklində,sitoplazmada isə formalaşmış yığımlar,aleyron dənələri,nişasta dənələri,piyli yağ damlaları və s şəklində yerləşirlər.Maddələr mübadiləsinin son məhsulları isə tullantılar şəklində(efir yağları,qətranlar,kalsium oksalat kristalları və s) toplanırlar.
Aleyron dənələri adətən yetişmiş toxumların və kök yumrularının ehtiyyat qida maddələri toplayan toxumalarında toplanan zülaldır.Yetişmiş toxumlarda vakoullar suyunu itirərək aleyron dənələrinə çevrilirlər. Toxumlar cücərəndə  aleyron dənələri yenidən vakoullara çevrilirlər.Paxlalı bitkilərin(noxud,lobya,soya və s),taxıl bitkilərinin(buğda,arpa və s) toxumları aleyron dənələri ilə zəngindir.
Aleyron dənələri dəyirmi və ya ellipsşəkilli formadadır.Sadə və ya mürəkkəb aleyron dənələri mövcuddur.Sadə aleyron dənələri zülal təbiətli qılafdan və onun daxili tutumunu dolduran amorf zülaldan ibarətdir.Mürəkkəb aleyron dənələrində isə bu hissələr ilə yanaşı 1 (bəzən 2,3) ədəd zülal kristalı və kiçik dəyirmi cisimcik-qloboid olur.Qloboidin tərkibində ehtiyyat fosfor,kalsium,maqnezium vardır.Mürəkkəb aleyron dənələri yağlı bitkilərin toxumlarında(qoz,gənəgərçək,günəbaxan və s) toxumlarında daha çox toplanırlar.Hər bir bitki növünün özünəməxsus formalı aleyron dənələri vardır.

(Noxud bitkisində sadə aleyron və nişasta dənələri) 
Nişasta, adətən, sitoplazma içərisində rəngsiz dənələr şəklində yerləşir. Bitki orqanizmində əmələ gələn nişasta 3 cürdür: assimilyasiya, daşınan və ehtiyat nişasta. Assimilyasiya nişastası 1-cili nişasta olub birbaşa xloroplastarda fotosintez nəticəsində yaranır və qlükozaya çevrilərək məhlul şəkildə digər orqanlara axır. Leykoplastlara və xondrisomlara axdıqdan sonra, onlarda yenidən nişastaya çevrilərsə, belə nişasta 2-cili nişasta olur. Əgər nişastaya çevrilmə yolda axan zaman olarsa (ötürücü toxumalarda), belə nişasta daşınan nişasta olur. 2-cili nişasta kökdə, kök yumrularında, kökümsovlarda, toxum və ya digər ehtiyat toplayan orqanlarda əmələ gələrsə, belə nişasta ehtiyat nişasta olur.
Nişasta dənələri leykoplastlarda əmələ gəlməklə yeni-yeni təbəqələr əmələ gətirərək həcmini artırır. Əgər nişasta təbəqələrinə baxsaq, yumşaq və bərk qatları görərik. Yumşaq qatlar daha dərində yerləşir və onlara işıqda baxdıqda daha açıq görsənir. Bərk qatlar isə işığı daha çox sındırır. Ümumiyyətlə, Negeli nəzəriyyəsinə görə, qatların yaranmasına səbəb suyun qeyri-bərabər paylanmasındadır. Quru dənələrdə qatlar müşahidə edilmir. Əgər kartof dənələrini ehmalca qurudub qatı qliserində baxsaq,qatlar müşahidə edilməyəcək. Əmələ gəlmə xassələrinə görə nişasta dənələri sadə, mürəkkəb və yarımmürəkkəb olurlar. Sadə nişasta dənələrinin 1 törədici mərkəzi olur, mürəkkəb nişasta dənələrinin 2 və daha artıq törədici mərkəzi olur. Əgər bir neçə sadə nişasta dənələri birləşərək ümümi qatla örtülürsə, belə dənələr yarımmürəkkəb olur. Nəzərə almaq lazımdır ki, nişasta dənələri konsentrik və eksentrik olur. Konsentrik quruluşda törədici mərkəz dənələrin mərkəzi hissəsində yerləşir, təbəqələr isə simmetrik olur. Eksentrik quruluşda isə nişastatörədici mərkəz dənələrin ensiz tərəfinə çəkilmiş olur, törədici mərkəzə görə təbəqələrin simmetriyası nəzərə çarpmır. 
Nişastanı yodun Kalium yodiddə məhlulu ilə təyin etmək olar. Bu zaman nişasta dənələri göy rəngə boyanır. Nişastanın hüceyrədə hidrolizə uğraması amilaza (lat. Amylum-nişasta) fermeninin hesabına baş verir. Bu zaman maltoza yaranır ki, o da maltaza vasitəsilə qlükozayaqədər hidroliz olunur:
(C6H10O5)n +H2O → C12H22O11 (maltoza)
C12H22O11 + H2O → 2C6H12O6 (qlükoza)
Hər bir növ və sinfin nişasta dənələri spesifik olur (Şəkilə bax). Bunlara mikroskop altında baxmaqla hansı bitkiyə mənsub olduğunu bilmək olar. Məsələn, kartofda onlar çox olmaqla yanaşı yumurtaşəkilli olur və onların diametri 100 mkm-əçatırlar. Buğda, arpa, çovdarda dənələr girdə və ya diskşəkilli olur və diametri 35-45mkm olur. Buğda dənələrində 57-75% nişasta var. Qarğıdalı dənələri çoxbucaqlı formada olur və onların içərisində xüsusi şırımlar var. Diametri 35 mkm-ə çatır. Dənələrində 57-72% nişasta var.Südləyən bitkilərin süd şirəsində nişasta dənəcikləri çubuk şəkilli olur və onların ucları yoğunlaşmış olur.
Nişasta dənələri nişastadan və sudan və az miqdarda və az miqdarda fosfor turşularından ibarətdir. Nişastanın xüsusi çəkisi 1,5 olub, soyuq suda həll olmur, isti suda (68-75°C) dənələr şişir. Partlayır və pıxtalaşaraq xüsusi yapışqan-kleyster əmələ gətirir. Quru işastanı 200°C-də qızdırdıqda dekstrin əmələ gətirir. Dekstrinə yod təsir etmir və o suda həll olur.
Nişastadan un hazırlamaq da olar. Bunun üçün Kaartofu qabıqdan təmizləyir, xırda dəlikli süzgəcdən keçirib su ilə yuyaraq sakit buraxmaq lazımdır. Bu zaman nişasta qabın divarına çökur. Alınan nişastanı quruduruq. Qurudulmuş məhsul nişasta unudur.
Ümumiyyətlə, nişastanın quruluşu haqqında danışmaq üçün əvvəlcə nişastanın həllolmasını (diastaz) müşahidə etmək lazımdır. Bu, bütün bitkilərin nişastasında eyni cür getmir. Nişasta yalnız canlı hüceyrələrdə yaranır. Bundan əlavə nişasta birbaşa protoplazmada yox, plastidlərdə yaranır. 
Mümkündür ki, vakuollarda da yaransın. Əvvəllər belə hesab edilirdi ki, törədici mərkəzdən qat-qat yeni qatlar yaranır. Sonradan belə düşünüldü ki, nişasta ətraf mühitdəki maddələrdən kiçik maddələr (quruluşca çoxlu müxtəlif kimyəvi molekullardan təşkil olunmuş) – mitsellər yaranır ki, yalnız onun üzərində mitsəllərinbirləşməsindən nişasta böyüyür. Qatlar isə birincili homogen dənənin daxili differensasiyası nəticəsində baş verir. Lakin indi hər iki nəzəriyyənin tətbiqinə üstünlük verilir.(kartoda nişasta dənələri:sadə,yarımmürəkkəb və mürəkkəb)
Piyli yağlar bitkilərdə adətən toxumlarda,bəzən meyvəyanlığında(zeytun),və kökümsovda(süsən) və s ehtiyyat qida maddəsi kimi toplanır.
Piyli yağın damcısı sferik formaya malik olub,hüceyrələrin sitoplazmasında rəngsiz və ya sarımtıl rəngli damcılar şəklində toplanır.
Sudan 3 məhlulu ilə piyli yağlar narını-çəhrayı rəngə boyanırlar.
Müxtəlif bitki yağları(badam,ərik,günəbaxan,zəyərək və s tibbdə geniş istifadə olunur.Onlar həmçinin yeyinti sənayesində,texnikada sürtgü materialı kimi və s tətbiq olunurlar.(Günəbaxan bitkisində piyli yağ damlaları)

